
Үйлдвэрийн ажилтнуудад сануулах нь

Хөндийрүүлгийн доорх зэврэлтийн аюулаас болгоомжил!

Beacon –Үйлдвэрлэлийн Аюулгүй Ажиллагааны Сануулга  ихэвчлэн Африк, Араб, Каталан, Хятад , Чех, Дани, Голланд, Англи, Филиппин, Франц, Герман, Грек, Гужарати, Еврей, Хинди, 
Индонези, Итали, Япон, Солонгос, Малай, Марати, Монгол, Перси, Польш, Португали, Роман, Орос, Испани, Швед, Тэлугу, Тайланд, Турк болон Вьетнам хэл дээр гарсан байна.

Та юу хийж чадах вэ?
 Танай үйлдвэрийн аль тоноглол ХДЗ-нд хамгийн

өртөмтгий гэдгийг мэддэг бай. Ган хоолой, хүйтэн
эсвэл цикльтэй горимд ашигладаг хоолой, идэмхий
бодис агуулсан хоолой зэрэг нь үүний жишээ юм.
Зэврэлтийн мэргэжилтэн танд танай үйлдвэрийн
ХДЗ-ийн талаар ойлгоход хэрэгтэй мэдээлэл өгнө

 Үйлдвэр дотор алхахдаа ус нэвчүүлэх боломжтой
буюу гэмтсэн хөндийрүүлэг, бүрээс, жийрэг байгаа
эсэхийг ажигла. Тэдгээр хэсэгт үзлэг хийж,
хөндийрүүлгийг засаж шинэчил.

 Гоожилтын шинж тэмдэг ажиглавал даруй мэдээл.
тусгаарлагын бүрээсний дотор ус дуслах, тунах
(“зөвхөн ус” байсан ч), өнгөний хувиралт, зэвний
толбо, цэврүү гэх мэт шингэн бодис нэвчсэн шинж
тэмдэг байгаа эсэхийг ажигла. Гоожилтыг цаг
алдалгүй засах арга хэмжээ ав.

 Засварын үед тусгаарлагыг салгаж авсан бол тус
боломжийг ашиглан тоноглолд зэврэлтийн шинж
тэмдэг байгаа эсэхийг шалга. Мөн хөндийрүүлгийг
буцааж угсрахаас нааш уг ажил бүрэн дуусаагүй
гэдгийг сана.

 ХДЗ-ийн өөр жишээнүүдийг 2005 оны 2-р сар, 2014
оны 1-р сарын Beacon-аас уншиж болно.

Та мэдэх үү?
 Тусгаарлагын доорх зэврэлт (ХДЗ) бол шугам хоолой ба хийн

савны гадна гадаргуу дээр үүсдэг зэв юм. Энэ нь үйлдвэрлэлийн
процессын үед гоожсон шингэн зэрэг идэмхий чанартай бодис
тусгаарлага эсвэл дөлнөөс хамгаалах материалын дотогш нэвчин
орж, улмаар шугам хоолой эсвэл хийн савны гадна гадаргуутай
тодорхой хугацаанд тасралтгүй хүрэлцсэний улмаас бий болдог.

 Мөн орчны температурт үүссэн чийгний ууршилт эсвэл
конденсацын улмаас гадаргууд тогтсон уснаас ХДЗ үүсдэг.

 Заримдаа ХДЗ нүүрстөрөгч агуулсан ган буюу гадна гадаргуу дээр
нь усны конденсац явагдахад хангалттай хүйтэн материалд үүсдэг.

 ХДЗ ашиглалтын температур 10-350 °F (–12-177 °C) хооронд
байхад эсвэл цикльтэй горимд буюу температур тухайн хүрээний
дотор болон гадна хэлбэлздэг орчинд ихэвчлэн үүсдэг.

 Зэврэлт үүсгэдэг шингэн бодис нь гоожилт, асгаралт эсвэл
конденсац явагдсан цэгт гэхээс илүүгээр шугам хоолой эсвэл хийн
савны доод хэсгээр тунах магадлалтай байдаг.

 Тусгаарлага гэмтсэний улмаас ус амархан нэвчих боломж бүрддэг.
Тусгаарлагын бүрээс нь металл хоолой болон бусад тоноглолыг
хуурай байлгадаг чухал хамгаалалтын давхраа юм.

 Хүн өндөрт буй зүйлд хүрэхийн тулд тусгаарлагатай шугам
хоолой дээр гишгэх нь бүрээсийг гэмтээдэг түгээмэл шалтгаан юм.

 Тусгаарлага зэврэлтийг халхалчихдаг учраас нүдэнд харагддаггүй.

Үйлдвэрийн идэмхий бус хий (~ 40%- ийн
этилийн найрлагатай) агуулсан 8 инчийн
(200 мм), хөндийрүүлэгтэй ган шугам
хоолой задарч гамшгийн түвшний осол
тохиолдсон. Операторууд тус хоолойд
үүссэн нүхний хэсгээр хий алдагдаж буйг
илрүүлсэн. Шугамыг тусгаарлаж, хийг
шавхах үед хоолой задарсан ба азаар
хоолой задрахдаа дотогш хумигдсан нь
алдагдсан хийн хэмжээг хязгаарлаж өгчээ.
Хэн нэгэн гэмтэж бэртээгүй байна.

Уг шугам 30 жил ашиглагдсан байв. Тухайн
үед шугам дотор сэргээлт хийгдэж байсан
буюу үүнд доорх 3 өөр температурын
процесс багтдаг:

-1 °F (–17 °C) хэмийн хэвийн ажиллагаа;

-428 °F (220 °C) хэмийн сэргээлт;

-Орчны температурт бэлэн байдлын горимд
шилжих;

Ашиглалтын температурын эдгээр өөрчлөлт хоолойн гадна гадаргуу дээр 
орчны температураас үүссэн чийгний  конденсац явагдах болон дахин уурших 
нөхцлийг бүрдүүлсэн байна. 
Энэ нь тусгаарлагын доторх зэврэлт (ХДЗ) буюу энэ төрлийн өндөр эрсдэл 
үүсгэдэг нөхцлийн түгээмэл хэлбэр юм. 
Техникийн бүрэн байдлыг хариуцсан баг ашиглалтын нөхцөлд орсон эдгээр 
өөрчлөлтийг анхаараагүй тохиолдолд дээрх эрсдэл анзаарагдахгүй орхигдох 
боломж их байдаг.  


